
				एतत् पृष्ठम् परिष्कृतम् अस्ति
४४
प्रतिज्ञायौगन्धरायणे सव्याख्याने



 हंसकः-(क) अय्य । तह । (निष्क्रान्तः ।)

 यौगन्धरायणः– विजये । गच्छग्रतः ।

 प्रतीहारी–(ख) अय्य । तह ।

 यौगन्धरायणः-- भोः !


	

काष्ठादाग्निर्जायते मथ्यमानाद भूमिस्तोत्रं खन्यमान ददाति ।

सोत्साहनां नास्त्यसाध्यं नराणां मार्गारब्धाः सर्वयलाः फलन्ति ॥ १८॥







(निष्क्रान्ताः)





प्रथमोऽङ्कः ।





 (क) आर्य ! तथा ।

 (ख) आर्य ! तथा ।



 भो इति चिन्तायाम् ।

 प्रतिज्ञातार्थसाधकस्वोपादेययत्नचिन्तायाः प्राप्तावसरवाद् यनसामान्यं फलाव्यतिरेकदृष्टान्तोपन्यासपूर्वं प्रशंसति---काष्ठादिति । मथ्यमानादू विलेड्यमानात् । काष्ठाद् अरणैः । अग्निः , जायते । खन्यमाना अवदार्यमाणा । भूमिः ,
तोयं जलं ददाति । काष्ठमथनरूपस्य यत्नस्याग्निलाभेन फलवत्ता दृष्टा, भूमिखननरूपस्य च कूपजललाभेनेत्यभिप्रायः । तावता सिद्धमर्थमाह—सोत्साहानां नराणाम् असाध्यं नास्ति ; सयत्नानां जनानां साधयितुमशक्यं न किञ्चिदस्ति । यत्नाः
साध्यं नियमेन साधयन्तीत्यभिप्रायः । अथं कश्चिद् यत्नो विफळन् लोके दृश्यते ,
तत् कथं यत्नसामान्यस्य साध्यसाधकत्वप्रतिनियम इति चेत्, तत्राह-मार्गारब्धाः समुचितेन पथा कृताः , सुप्रणीता इत्यर्थः । सर्वयत्नाः समस्ताः यन्नाः ।
फलन्ति साध्यं साधयान्ति । अर्थाद् दुष्प्रणीताः विफछन्ति । एवञ्च दुष्प्रणीतः कश्चिद्
यत्नो विफलतीत्येतावता सुप्रणीतयत्नसामान्यविषयस्य फलाव्यतिरेकानियमस्य न भङ्ग
इति भावः ॥ १८ ॥



निष्क्रान्ता इति । निर्गुण्डकेन सह त्रयो निष्क्रमणकर्तारः ॥





इति प्रथमोऽङ्कः।

